
IN-NAR LI QABBAD PAWLU

In-nar ghandu qawwa li teqred. Huwa jeqred mhux biss materjalment imma anki moralment.
Meta Gesli kien ghaddej qrib is-Samarija, billi n-nies ta’ hemmhekk ma lagghuhx, Gwanni u
Gakbu galulu: “Tridx nitolbu n-nar jinzel mis-sema u jahraghom?”. Mhux biss id-dixxipli ta’
dakinhar kienu jixtiequ n-nar biex jaharqu lill-ohrajn, imma anki llum id-dixxipli ta’ Kristu
gieli jaghmlu dawn it-tip ta’ imprekazzjonijiet. Fil-fatt, gieli tisma’ espressjonijiet bhal:
“Kemm nixtieq li tinharaq”, jew “Kemm nixtieq li tinharaqlek il-karozza”. Imbaghad
ghandna l-espressjoni l-ohra: wiehed li “jgabbad in-nar”, fis-sens li wiehed jaqgla’ l-inkwiet,
iheggeg ghall-glied!

Fl-Atti tal-Appostli nagraw li dakinhar tan-Nawfragju tal-Appostlu Missierna fil-gzejjer
taghna, il-Maltin gabbdu huggiega; imma Pawlu gabad gabda zkuk niexfa u poggiehom fuq
in-nar — Pawlu qabbad in-nar! Nizgurakom li meta nghidu li Pawlu gabbad in-nar, dan
nifhmuh f’sens pozittiv. In-nar li Pawlu qabbad fuq il-gZejjer taghna ghadu jagbad — xi drabi
jkun imheggeg u xi drabi I-fjammi jahbtu jninu. Imma n-nar ghadu hemm.

Mhux ged nirreferi ghan-nar bhala I-element tan-natura, imma ghal dak in-nar li titkellem
dwaru 1-Kelma ta’ Alla. L-Iskrittura tuza n-nar bhala simbolu ghal Alla. Nghidu ahna, fil-
ktieb tad-Dewterenomju, biex Mose jfisser lill-poplu tieghu d-dehra li huwa kellu ta’ Alla,
jghidlu: “Il-muntanja kienet nar iheggeg. U Alla tkellem bhan-nar minn fuq il-muntanja” (ara
5:23; 4:33). Fl-Ittra lil-Lhud, 1i hemm min jattribwiha anki lill-Appostlu Pawlu, hemm silta
wkoll mid-Dewterenomju fejn jghid: “Kelmtek, Mulej, hi bhal nar jagbad” (ara 12:29).
Origene, wiehed mill-Missirijiet tal-Knisja, ghandu espressjoni li jinghad li hi 1-Kelma ta’
Kristu, jigifieri espressjoni li qalha 1-Mulej Gesu. Skont Origene, Kristu darba gal: “Min
jersaq lejja, jersaq lejn in-nar iheggeg”.

Allura dan hu n-nar li wasslilna Pawlu meta gie fuq xtutna: huwa pprova jgabbdilna n-nar ta’
Alla. Dan hu n-nar tan-Nawfragju. Nisthajjel lil Pawlu jtenni dik is-sentenza sabiha ta’
Kristu: “Nar gejt ingabbad fil-gzejjer Maltin, u kemm nixtieq li dan in-nar diga qabad!” (ara
Lq 12:49). Ahna gieli nghidu li s-Solennita tan-Nawfragju hija I-Maghmudija tal-gens Malti.
U allura nista’ napplika ghal Pawlu dak illi 1-Battista qal ghal Kristu: Pawlu gie jghammidna
bl-Ispirtu u n-nar. Hemm rabta fil-Kelma ta’ Alla bejn in-nar u l-Ispirtu s-Santu. Ilkoll nafu li
nhar Ghid il-Hamsin, meta d-dixxipli kienu migbura fi¢c-Cenaklu f’Gerusalemm, nizel



fughom 1-Ispirtu s-Santu f’forma ta’ ilsna tan-nar. Dan in-nar gabbadhom u ma setghux
jibgghu maghluqa fi¢c-Cenaklu, imma dik l-energija, dak in-nar, imbuttahom biex jifthu berah
il-bibien, johorgu u jibdew jitkellmu fuq I-ghegubijiet ta’ Alla.

Dak li sehh lill-Appostli f’Gerusalemm nhar Pentekoste gara wkoll lill-Appostlu Missierna
Pawlu f’Antjokja wara li kien ghamel Zmien ta’ dixxipulat flimkien mal-Appostli. Fl-Atti tal-
Appostli nagraw li 1-ghalliema u l-profeti sejhu lil Pawlu u lil Barnaba, gieghdu jdejhom
fughom u nizel 1-Ispirtu s-Santu. U I-Ispirtu s-Santu, li hu din l-energija, dan in-nar, imliehom
bil-hegga, u hekk Pawlu u Barnaba inawguraw dawk li huma maghrufa bhala t-tliet vjaggi
missjunarji.

Kemm f’Pentekoste li sehh Gerusalemm u kemm f’dak li sehh fil-hajja ta’ Pawlu meta kien
Antjokja, id-darbtejn I-Ispirtu s-Santu, in-nar ta’ Alla, iheggeg lid-dixxipli tal-Mulej biex
johorgu jxandru 1-Bxara t-Tajba. L-Ispirtu s-Santu jaghtihom din il-qawwa, din il-missjoni.
Gheziez tieghi, u jekk Gerusalemm sehh Pentekoste, jekk f’Antjokja kien hemm Pentekoste
ghal Pawlu, jiena nixtieq nikkontempla n-Nawfragju ta’ Pawlu fostna meta hu ghamel dak il-
gest simboliku li jiehu ftit zkuk u jgabbad in-nar; jiena nipproponi li nikkontemplaw din il-
grajja tal-lum bhala 1-Pentekoste tal-Knisja f’pajjizna.

Dan ma jfissirx biss li I-Ispirtu s-Santu nizel fugna, imma jfisser ukoll li l-Ispirtu s-Santu
huwa r-ruh tal-Knisja anki llum. Wara li ahna nkunu kbirna fid-dixxipulat, illum I-Ispirtu s-
Santu ged jghidilna biex nifthu berah il-bibien tal-Knisja u nkunu, fi kliem il-Papa Frangisku,
Knisja li tohrog. Inhoss li 1-Ispirtu Qaddis ged jghidilna: “Tibgghux gewwa ghax ha tifgaw.
Tibgghux tistqarru 1-fidi taghkom gewwa. Ohorgu fit-toroq u kkomunikaw kif ghamlu 1-
Appostli ’Gerusalemm, kif ghamlu Pawlu u Barnaba”. Dan hu l-Pentekoste fin-Nawfragju
ta’ Pawlu f’pajjizna.

San Cirillu ta’ Gerusalemm huwa wiehed mill-ewwel fost is-Santi Padri li jitkellem dwar 1-
Ispirtu s-Santu bhala nar u l-bniedem qisu bicca hadida. Meta I-hadida npogguha taht in-nar,
din issir nar. Ahna nghidu li ssir hamra nar. Tibga’ hadida. In-natura taghha ma tinbidilx.
Imma jkollha energija ta’ barra minn hawn. San Cirillu ta’ Gerusalemm jghid li dan huwa n-
Nisrani li jircievi n-nar tal-Ispirtu s-Santu. Huwa jibqga’ bniedem bid-diffikultajiet tieghu, bil-
limiti tieghu, bl-imperfezzjonijiet tieghu, imma I-Ispirtu s-Santu jaghmlu strument li jgabbad
lill-ohrajn.

Inhoss li nista’ napplika dan ghall-Appostlu Missierna Pawlu. Pawlu kien dik il-hadida li taht
in-nar tal-Ispirtu s-Santu sar nar biex iqabbad lill-ohrajn. Pawlu kien konxju mill-
limitazzjonijiet tieghu. Jekk niehdu f’idejna l-ittri tieghu, johrog car li Pawlu jammetti d-
dghufija tieghu. Imma daqgstant iehor kien konvint li n-nar ta’ Alla, 1-Ispirtu s-Santu, kien



niezel fuqu u tah din il-missjoni biex dan in-nar ma jzommux ghalih, biex dan in-nar ma
jahbihx taht il-modd, imma jgabbad lill-ohrajn.

I1-ktieb ta’ Bin Sirak jitkellem dwar il-profeta Elija u jghid: “Il-profeta huwa n-nar ta’ Alla u
1-Kelma tieghu hija nar li jgabbad” (ara 48:1). Napplika dan ghall-Appostlu Pawlu. Ghandna
1-Appostlu 1i huwa nar, li 1-kelma tieghu tqabbad; huwa gie fostna u qabbad in-nar. Pawlu
kellu galbu tagbad bl-imhabba ghal Alla u ghall-proxxmu. Fit-tliet xhur li ghamel fostna,
huwa sab il-hegga biex jitkellem, jevangelizza, jghidilna min hu Gesu. Kieku Pawlu ma
kellux galbu mimlija bin-nar tal-imhabba, kif kien ser juri interess fil-morda u jfejjaghom?
Huwa fejjag mhux biss lil missier Publiju, imma wkoll lil dawk il-morda li 1-Maltin ressqu
quddiemu. Mhux in-nar li kien hemm jitkebbes fil-qalb ta’ Pawlu illi kkomunika dan in-nar
fl-ohrajn?

Ghalhekk il-mistogsija 1i naghmel lili nnifsi u lill-Knisja lokali f’pajjizna hija din: In-nar li
dakinhar tan-nawfragju Pawlu gabbad fostna, ghadu jagbad illum? Intom konxji li dak in-nar
li gabbad Pawlu ghadu jagbad illum? Huwa nar li ged jagbad f’qalbek u jimliek bil-passjoni
ghal Alla u ghall-bniedem. Kif I-Ispirtu s-Santu ghamel mal-Appostli u ma’ Pawlu, anki llum
gieghed jibaghtek — gieghed jahraq fik biex inti tahraq ’1-ohrajn bhal Alla, biex inti tinharaq
(tikkonsma) bhalma Pawlu nharaq dakinhar li ghamel 1-offerta tieghu fil-martirju. Dan in-nar
jikkonsmana bhala offerta tfuh lil Alla. Ha nqabbdu iktar hgejjeg biex il-bnedmin, il-familji u
s-socjeta taghna tkun dik il-huggiega tahraq quddiem Alla!

Hija din il-mistogsija li ged naghmlilkom f’din is-sena fl-okkazjoni tal-Festa tan-Nawfragju
ta’ Pawlu. Ahna poplu li nhobbu hafna t-tradizzjonijiet religjuzi. Mhix xa haga hazina.
Napplikaw hafna u hafna mill-energiji taghna, min-nar taghna f’dan is-settur. Imma, hudu
nota ta’ affermazzjoni interessanti li darba ghamel kompozitur Awstrijakk: “It-tradizzjoni
vera hija li ahna nikkuraw in-nar, inzommuh jagbad, u mhux naduraw l-irmied”. Ahna poplu
li nhobbu t-tradizzjonijiet religjuzi; imma t-tradizzjoni awtentika u li ghandna bzonn
nghozzuha hija din li ahna niehdu hsieb li n-nar jibga’ mixghul, u mhux ninhlew wara 1-
irmied! Ghaliex meta l-bniedem jinsa li huwa mibghut biex iqabbad, biex jaghti n-nar, allura
hemm ir-riskju li nibqghu mexjin inharsu ¢cassati ’l fuq, minghajr ma nintebhu li ged nirfsu
kontinwament l-irmied!

X’inhu l-irmied fil-kuntest tat-twemmin taghna? Jekk ghalina 1-Vangelu jkun biss ittra, kelma
mejta u mhux programm ta’ hajja, dak il-Vangelu hu rmied. Jekk fl-Ewkaristija ma
niddistingwux, kif jghid San Pawl, l-ikel Ewkaristiku minn ikel iehor, u nibgghu ni¢celebraw
1-Ewkaristija u fl-istess waqt nibqghu nizirghu s-sikrana bejnietna u ma nistghux naraw lil
xulxin, ninku lil xulxin, infieru lil xulxin, allura 1-Ewkaristija hija rmied. Hija haga sabiha li
ghadna nghozzu s-Sagramenti tal-Maghmudija, 1-Ewwel Tqarbina, il-Grizma u z-Zwieg —



biex ma ninkludix 1-Ordni Sagri wkoll! Imma jekk is-Sagramenti jibgghu semplici
celebrazzjoni socjali jew ritwali li jfissru biss passaggi fil-hajja — twelid, adolexxenza, u 1-
bgija — allura anki s-Sagramenti huma rmied! Jekk il-Kurcifiss gieghed hemmhekk biss biex
ahna niddandnu bih (bhal dan is-salib li nilbes jien!) jew biex indendluh mal-hitan, ma’
ghongna, imma ma jkunx ifisser l-istandard tal-fidwa li kisbilna Kristu u ma jkunx sinjal ta’
dak is-salib li ngorru int u jien flimkien ma’ Kristu, allura — Bambin, ahfirli — anki s-salib
huwa rmied. Naghmlu l-ezami tal-kuxjenza, ghaliex jekk ahna niehdu hsieb il-knisja tal-gebel
imma ma nihdux hsieb il-Knisja li hija l-migemgha, jekk ahna nintilfu fl-opri u ma nihdux
hsieb 1-Opra tal-Fidwa, allura anki I-Knisja tal-gebel hi rmied.

Kif ghidt aktar ’il fuq, it-tradizzjoni vera hi li ahna niehdu hsieb in-nar, mhux li naduraw I-
irmied. Imma anki jekk hemm l-irmied, ma naqtghux qalbna. L-ewwel nett ghaliex jekk
hemm l-irmied, dan ifisser li Ibierah kien hemm in-nar; ilbierah kien hemm hajja Nisranija
awtentika. Maz-zmien dak in-nar intefa’ u baga’ biss l-irmied. Imma l-memorja tal-istorja
lilna tista’ tistimulana biex dak in-nar nergghu nqgabbduh. Ghalhekk napprezza kull inizjattiva
li tiehu l-komunita parrokkjali biex tikkonserva l-istorja u tghallimha lill-ohrajn. Importanti li
nedukaw lill-generazzjonijiet li telghin dwar it-tradizzjoni religjuza taghna, inkella dawn
ikunu bhal sigar minghajr gheruq. Ma rridkomx taqtghu qalbkom, imma fl-istess hin ma
rridkomx tkunu deluzi.

Imbaghad, ghalkemm hemm l-irmied u n-nar bhal donnu ntefa’, infittxu qalb I-irmied, ghax
taht dak il-fdal jista’ ghad hemm gamar jagbad. Kulma ghandu bzonn dak il-gamar mohbi
biex jagbad hu ftit ta’ arja. Nonfhu ftit fuq l-irmied halli jerga’ jheggeg, jerga’ jagbad.
Nemmen li anki taht l-irmied hemm il-gamar. Anki f’dawk l-esperjenzi li semmejt aktar il
fuq, li forsi gew ridotti ghal irmied, jista’ jkun hemm il-gamar u ghadna fil-hin li naghtuh in-
nifs biex jerga’ jiehu. Naghmlu l-parti taghna halli dak il-gamar jiehu l-arja u jerga’ jibda
jgabbad. Jien konvint li minkejja li ghal ghajnejna jista’ jkun hawn hafna rmied, hemm ukoll
hafna gamar li ghadu jagbad. Nemmen li anki fejn hemm hajja moralment imperfetta li facli
naslu li niggudikawha rmied, hemmhekk hemm il-gamar. Dak il-gamar ged jistenna lil xi
hadd li jonfohlu biex jerga’ jagbad. Anki jekk hemm bnedmin li huma telqu mill-Knisja,
bnedmin li jghidu li m’ghadhomx jemmnu, anjostic¢i, nemmen li f’"dawk il-bnedmin, li ahna
facli li niggudikawhom li huma rmied, hemm il-gamar.

Imma min ha jkebbes in-nar? Maghna 1-Appostlu Pawlu ghamel dan il-gest: ha z-zkuk,
poggiehom fuq in-nar, u n-nar heggeg. Lit-Tessalonkin, Pawlu jghidilhom biex ma jxekklux
l-Ispirtu — biex ma jxekklux in-nar li jrid jagbad. Noqoghdu attenti, ghax xi darba ahna rridu
li n-nar jagbad f’¢erta forma u kapaci nitfuh. Ahna nkunu nxekklu lill-Ispirtu. L-Ispirtu mhu
marbut ma’ ebda struttura jew ghamla. Ghalhekk, ma ninhasdux jekk in-nar ta’ Alla, jekk -



Ispirtu ta’ Alla, kif ghamel fi Zzmien San Pawl, illum ukoll jahdem f’ambjenti u f’'modi li
jissorprenduna ghax mhumiex fil-linja tas-soltu.

Dak in-nar li Pawlu wasslilna, 1i ghidna 1i huwa I-Ispirtu ta’ Alla, dak I-Ispirtu li ghadu
jagbad fina, ged jibghat ukoll lilna llum biex nohorgu fit-toroq u l-ambjenti taghna, u la
nibzghu u lanqas nisthu nkebbsuh fil-qlub tal-proxxmu taghna. “Hudu I-Ispirtu s-Santu
fugkom u kunu xhieda tieghi” (ara Gw 20:22; Atti 1:8). Hudu n-nar li Pawlu gabbad fuq
xtutna u kunu xhieda ta’ Gest Kristu.

It-tama taghna hi li fix-xhur li gejjin bhala Knisja f’Ghawdex naghmlulkom proposta biex
dan in-nar, dan l-Ispirtu li gabilna Pawlu fl-ewwel Pentekoste tieghu f’pajjizna, thalluh
jagbad fikom biex imbaghad nibaghtukom bhala missjunarji f’Ghawdex taghna. Hekk intom
tidhlu f’dawk l-ambjenti, f’dawk il-familji, fil-hajja tal-persuni. Nixtiegkom temmnu li taht
dawk ir-realtajiet u l-esperjenzi li jidhru li huma rmied jaf ikun hemm il-gamar li, jekk
nonfhu fuqu, insiru huggiega wahda ghall-glorja ta’ Alla.



